
	1. ՀՀ կրթության, գիտության, մշակույթի և սպորտի նախարարություն
	03.03.2023թ.

	
	01//4852-2023

	Դիտողություններ և առաջարկություններ չկան։
	-

	2. ՀՀ ազգային անվտանգության ծառայություն
	03.03.2023թ.

	· 
	11/366

	Դիտողություններ և առաջարկություններ չկան։
	-

	3․ ՀՀ պաշտպանության նախարարություն
	06.03.23թ․

	· 
	ՊՆ/510/1183-2023

	Դիտողություններ և առաջարկություններ չկան։
	-

	4. ՀՀ վարչապետի աշխատակազմի քաղաքացիական ծառայության գրասենյակ
	09.03.2023թ.

	· 
	/46.3/8138-2023

	1. Փրկարար ծառայության մասին օրենքում փոփոխություններ և լրացումներ կատարելու մասին օրենքի նախագծով (այսուհետ՝ Նախագիծ) առաջարկվում է փրկարար ծառայությունում ներդնել փրկարարական ծառայողների ատեստավորման համակարգ, սակայն Նախագծով նախատեսված չեն բավարար ընթացակարգային կարգավորումներ փրկարարական ծառայողների ատեստավորման իրավական գործընթացի պատշաճ իրականացումն ապահովելու համար: Մասնավորապես անհրաժեշտ է Նախագծով հստակ սահմանել  փրկարարական ծառայողի ատեստավորման վերաբերյալ հստակ կարգավորումներ և կառուցակարգեր, պահպանել լիազորող նորմին ներկայացվող պահանջները՝ հստակ ուրվագծելով դրա իրավական բովանդակությունը, որոնց հիման վրա հետագայում պետք է սահմանվեն Նախագծից բխող իրավական ակտերը: Այսպես՝ Նախագծում կիրառվում է «վերաատեստավորում» եզրույթը, սակայն Նախագծով որևէ ընթացակարգային կարգավորումներ կամ կառուցակարգեր նախատեսված չեն վերաատեստավորման իրականացման կամ կիրառման վերաբերյալ: Բացի այդ, նախագծային կարգավորումների ուսումնասիրությունից պարզ է դառնում, որ Նախագծով, ըստ էության, նախատեսվում է կամավոր ատեստավորում, սակայն «կամավոր ատեստավորման» վերաբերյալ որևէ իրավական նորմ կամ կառուցակարգ նույնպես սահմանված չէ: Այս դեպքում նույնպես անհրաժեշտ է նկատի ունենալ, որ պետական մյուս ծառայություններում ներդրված ատեստավորման համակարգում նախատեսված են կամավոր ատեստավորման և պարտադիր ատեստավորման վերաբերյալ իրավական կարգավորումներ: Նախագծով նախատեսվում է Լիազոր մարմնի ղեկավարի կողմից ժամանակացույցի սահմանում և դրան համապատասխան ատեստավորման անցկացում, մինչդեռ պարզ չէ՝ ինչ ժամկետում, ինչ կարգով են ներկայացվելու ատեստավորման համար դիմումները և այլն։ Նախագծով առաջարկվում է փրկարարական ծառայողի ատեստավորումն իրականացնել նաև վերապատրաստման արդյունքներով: Այս կապակցությամբ հարկ է նկատի ունենալ, որ վերապատարաստումը և ատեստավորումը միանգամայն տարբեր գործընթացներ են, տարբեր տրամաբանությամբ և նշանակությամբ և իրականացվում են տարբեր իրավական կառուցակարգերով: Մասնավորապես՝ հանրային ծառայողի վերապատրաստումն իրականացվում է մասնագիտական գիտելիքների և կոմպետենցիաների բարելավման, հետևողական և շարունակական կատարելագործման նպատակով, մինչդեռ նախագծային կարգավորումների համաձայն՝ փրկարարական ծառայողի ատեստավորումն անցկացվում է հավելավճար հաշվարկելու նպատակով, հետևաբար վերապատրաստման արդյունքներով փրկարարական ծառայողի ատեստավորման իրականացումը չի բխում Նախագծով և Նախագծին կից ներկայացված հիմնավորման նպատակից:
	Չի ընդունվել
Նախագծում «վերաատեստավորում» եզրույթ առկա չէ:
«Կամավոր ատեստավորման» վերաբերյալ իրավական առանձին կարգավորումներ սահմանելու անհրաժեշտությունը բացակայում է, քանի որ փրկարարական ծառայողների ատեստավորման կամավորությունն արտահայտվում է ատեստավորման համար իրենց կողմից ցանկալի ժամկետ ընտրելով՝ ատեստավորման մեկնարկից սկսած 3 տարվա ընթացքում: Միաժամանակ, ոլորտում որդեգրված պետական քաղաքականությունը միտված է փրկարարական բոլոր ծառայողների ատեստավորմանը, որի արդյունքում կունենանք ավելի որակյալ, բանիմաց և բարեվարք ծառայողներ:
Նախագծով նախատեսվող ատեստավորման համար վերապատրաստումը, որպես հատուկ կարգավորում, նպատակ ունի օժանդակել ծառայողին՝ ատեստավորմանը պատրաստվելու համար և հանդիսանում է լրացուցիչ գործիքակազմ: Միաժամանակ, գործող օրենքի 34-րդ հոդվածով կարգավորված են պարտադիր վերապատրաստամանը վերաբերող իրավահարաբերությունները, մասնավորապես՝ փրկարարական ծառայության գլխավոր, ավագ և միջին խմբերի պաշտոններ զբաղեցնող ծառայողները ենթակա են պարտադիր վերապատրաստման առնվազն 5 տարին մեկ անգամ:
Բացի այդ, ատեստավորման գործընթացի մանրամասները նախատեսվում է սահմանել Կառավարության որոշմամբ, ինչպես նաև Լիազոր մարմնի հրամանով, որտեղ կնախատեսվեն համապատասխան ընթացակարգային իրավակարգավորումներ՝ անհարկի չծանրաբեռնելով օրենքի տեքստը:

	2. Հարկ է նկատի ունենալ, որ պետական ծառայության այլ տեսակներում նույնպես ներդրվել է պետական ծառայողների ատեստավորման համակարգ, որտեղ հստակ տարանջատված են այն գործառույթները, որոնք իրականացնող պետական ծառայողները ենթակա են ատեստավորման, բացի այդ, հստակ սահմանված են նաև ատեստավորման և ատեստավորման արդյունքում հաշվարկվող հավելավճարի վճարման ժամկետները կամ նոր ատեստավորում անցնելու ժամկետները: Մինչդեռ Նախագծով որևէ գործառույթային տարանջատում սահմանված չէ, սակայն այս պայմաններում Նախագծի 7-րդ հոդվածի 4-րդ մասով սահմանված է, որ հիմնական և աջակցող ստորաբաժանումների ծառայողների ցանկը, ովքեր ենթակա չեն ատեստավորման, սահմանվում է Լիազոր մարմնի ղեկավարի հրամանով: Այս առումով պարզ չէ՝ ինչ հանգամանքների հաշվառմամբ է Լիազոր մարմնի ղեկավարը սահմանելու այդ ցանկը։ Առաջարկվող ձևակերպումից ստացվում է, որ աջակցող գործառույթ իրականացնող ստորաբաժանումների ծառայողները նույնպես պետք է անցնեն ատեստավորում, ինչը կարծում ենք ունի վերանայման կարիք՝ հաշվի առնելով այն հանգամանքը, որ աջակցող գործառույթները նույնաբովանդակ են պետական ծառայության բոլոր տեսակներում, մինչդեռ այս ինստիտուտը նախատեսվում է միայն փրկարար ծառայության հիմնական գործառույթներ իրականացնող ծառայողների համար։ Այս առումով պետք է նշել նաև, որ ատեստավորման արդյունքներով պայմանավորված հավելավճարի վճարումը՝ որպես աշխատավարձի բարձրացման միջոց, ի սկզբանե նախատեսված է եղել Պաշտպանության նախարարության զինծառայողների համար։ Հետագայում որոշվել է այն տարածել նաև ազգային անվտանգության մարմիններում, պետական պահպանության ծառայությունում և ոտիկանությունում զինվորական ծառայության պաշտոն զբաղեցնողների, ինչպես նաև քրեակատարողական ծառայողների և փրկարարական ծառայողների վրա՝ հիմք ընդունելով այն հանգամանքը, որ օրենսդրությամբ նրանց համար սահմանված են վարձատրության նույնական պայմաններ։ Հաշվի առնելով, որ «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» 2022 թվականի դեկտեմբերի 7-ի  ՀՕ-506-Ն, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 2022 թվականի դեկտեմբերի 7-ի ՀՕ-505-Ն օրենքներով Պաշտպանության նախարարության զինծառայողների համար արդեն իսկ սահմանված են ատեստավորման և վարձատրության պայմանները՝ առաջարկում ենք նախագծերով նախատեսվող կարգավորումները սահմանել հիշյալ օրենքների դրույթներին համապատասխան։ Օրինակ՝ «Փրկարար ծառայության մասին» օրենքի նոր խմբագրությամբ շարադրվող 34․1-ին հոդվածի 8-րդ մասում հավելավճարի հաշվարկումը շարունակելու համար անցկացվող ատեստավորումը անհրաժեշտ է նախատեսել հիշյալ ծառայողների համար սահմանված ժամկետներով՝ ատեստավորումը նախատեսելով 3 տարին մեկ անգամ։ Մինչդեռ Նախագծի 3-րդ հոդվածով հավելավճարի հաշվարկումը շարունակելու համար յուրաքանչյուր ատեստավորման համար ժամկետ է սահմանվում հինգ տարի վեց ամիսը: Նույն դրույթում սահմանվում է նաև, որ հավելավճարի հաշվարկումը շարունակելու նպատակով ատեստավորման համար դիմելու իրավունքը ծագում է նախորդ ատեստավորման արդյունքներով հավելավճար հաշվարկելու իրավունքը ձեռք բերելու օրվանից չորս տարի հետո: Իսկ հղիության և ծննդաբերության, ինչպես նաև մինչև երեք տարեկան երեխայի խնամքի համար տրամադրվող արձակուրդից վերադարձող ծառայողների համար հաջորդ ատեստավորումը նախատեսվում է 3 տարի հետո։

Նախագծի 7-րդ հոդվածի 3-րդ մասով սահմանվող ցանկի անհրաժեշտությունը պայմանավորված է Ներքին գործերի նախարարության ձևավորման անցումային փուլի առանձնահատկություններով, քանի որ Փրկարար ծառայության կառուցվածքում գործող աջակցող և որոշ հիմնական ստորաբաժանումներ դադարեցնելու են իրենց գործունեությունը Փրկարար ծառայության կազմում և շարունակելու են գործել Ներքին գործերի նախարարության կազմում:
Բացի այդ, նոր ձևավորվող Փրկարար ծառայության կառուցվածքային ստորաբաժանումներն իրականացնելու են հիմնական փրկարարական գործառույթներ, ուստի, գործառույթներով պայմանավորված, տարբերակված մոտեցում նախատեսելու անհրաժեշտությունը բացակայում է:
Ինչպես ոստիկանության ծառայողների ատեստավորումն ու վերապատրաստումը, այնպես էլ փրկարարական ծառայողների ատեստավորումն ու վերապատրաստումն իրականացվելու են Ներքին գործերի նախարարության ուսումնական հաստատությունում: Հաշվի առնելով փրկարարական և ոստիկանության ծառայողների թվաքանակը միայն ոստիկանության ծառայողների թվաքանակն անցնում է 10000-ը փրկարարական ծառայողների ատեստավորման համար նույնպես սահմանվել է հինգ տարի վեց ամիս ժամկետ: Ուստի 3 տարին մեկ անգամ պարբերականությամբ ատեստավորում անցկացնելն անիրատեսական է:  Վերը նշված դիտարկումը վերաբերում է նաև նախագծի 4-րդ հոդվածով սահմանված՝ հավելավճարը շարունակելու հաշվարկման համար կրկին ատեստավորվելու համար դիմելու ժամկետը 4 տարի սահմանելուն:
Ինչ վերաբերում է հղիության և ծննդաբերության, ինչպես նաև մինչև երեք տարեկան երեխայի խնամքի համար տրամադրվող արձակուրդից վերադարձող ծառայողների համար հաջորդ ատեստավորումը 3 տարի հետո նախատեսելուն, ապա հարկ է նշել, որ երեք տարվա ընթացքում ատեստավորման պահանջ նախատեսված է նաև առաջին անգամ ատեստավորվող փրկարարական ծառայողների համար: Ուստի, ատեստավորման ժամկետներում հավասար մոտեցում ցուցաբերելու նպատակով, հղիության և ծննդաբերության, ինչպես նաև մինչև երեք տարեկան երեխայի խնամքի համար տրամադրվող արձակուրդից վերադարձող ծառայողների համար սահմանվել է նույն ժամկետը:

	3. Նախագծով նախատեսվում է հավելավճար ստանալու իրավունքը պահպանել այն ծառայողների համար, որոնք ենթակա չեն փրկարար ծառայությունում զբաղեցրած պաշտոնին համարժեք կամ առաջխաղացման կարգով այլ պաշտոնի նշանակվելու։ Հաշվի առնելով այն, որ հավելավճարները տրվելու են ծառայողների որակավորման համար՝ գտնում ենք, որ առաջարկվող դրույթը չի բխում ծառայողների իրավունքների և հնարավորությունների հավասարության, ինչպես նաև աշխատանքի արդարացի պայմանների ապահովման սկզբունքներից։
	Չի ընդունվել:
Փրկարար ծառայությունում այլ պաշտոնի բացառությամբ՝ զբաղեցրած պաշտոնին համարժեք այլ պաշտոնի նշանակվելու դեպքում նշանակումը, այդ թվում՝ առաջխաղացումը, կատարվում է միայն մրցույթով, և նախագծով նման կարգավորում առկա չէ:

	4. Նախագծի 3-րդ հոդվածի 3-րդ մասում «ստորաբաժանման լուծարման կամ վերակազմակերպման դեպքում» բառերն անհրաժեշտ է փոխարինել «կառուցվածքային փոփոխության» բառերով՝ այն համապատասխանեցնելով «Կառավարչական իրավահարաբերությունների կարգավորման մասին» օրենքի 21-րդ հոդվածի 1-ին մասին:
	Ընդունվել է

	5. Հաշվի առնելով իրավական որոշակիության սահմանադրական սկզբունքի բովանդակությունը՝ անհրաժեշտ է Նախագծի 3-րդ հոդվածի 12-րդ մասում սահմանել նաև ատեստավորման արդյունքներով եզրակացությունը կայացնող իրավասու սուբյեկտին կամ պաշտոնատար անձին՝ հաշվի առնելով նաև նույն հոդվածի 14-րդ մասով նախատեսված կարգավորումը: Այս դեպքում անհրաժեշտ է հստակեցնել նաև հիշյալ 14-րդ մասով առաջարկվող կարգավորումը, քանի որ եթե ատեստավորման արդյունքներով եզրակացությունը կայացնում է ատեստավորման հանձնաժողովը, ապա պարզ չէ այդ նույն եզրակացությունը տվյալ փրկարարական ծառայողին պաշտոնի նշանակելու իրավասություն ունեցող պաշտոնատար անձի հրամանով հաստատելու նորմի նպատակն ու իրավական կշիռը: Առաջարկում ենք նաև Նախագծից հանել 12-րդ մասի 4-րդ կետը, քանի որ նույն մասի 1-3-րդ կետերով արդեն իսկ սպառիչ թվարկված են եզրակացությունների արդյունքներով պայմանավորված հետևանքները։

Հաշվի առնելով, այն հանգամանքը, որ ատեստավորման արդյունքներով կայացված եզրակացություններից ցանկացածի դեպքում անհրաժեշտ է նաև տվյալ ծառայողին պաշտոնի նշանակելու իրավասություն ունեցող պաշտոնատար անձի կողմից այդ փաստի հրամանով հաստատումը:

	6. Նախագծում գործածվում է «ծառայության այլ վայր միևնույն պաշտոն» ձևակերպումը: Այս դեպքում հարկ է նկատի ունենալ, որ ծառայության այլ վայր պաշտոնի նշանակվելիս տվյալ պաշտոնը չի կարող համարվել «միևնույն պաշտոն», հետևաբար խմբագրման կարիք ունի Նախագծում գործածվող «ծառայության այլ վայր միևնույն պաշտոն» ձևակերպումը:
Հանրային ծառայության օրենսդրությամբ եզրույթների կիրառության միասնականությունն ապահովելու համար առաջարկում ենք Նախագծում և գործող «Ոստիկանությունում ծառայության մասին» օրենքում «համարժեք» բառը փոխարինել «հավասարազոր» բառով:
	Ընդունվել է

	7. Միևնույն ժամանակ հարկ է նկատի ունենալ, որ Նախագծում առկա են իրավատեխնիկական բնույթի վրիպակներ:
	Ընդունվել է

	«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» օրենքի նախագծի վերաբերյալ առաջարկություններ և դիտողություններ չունենք։
	-

	5. ՀՀ ֆինանսների նախարարություն
	14.03.2023թ.

	· 
	01/11-1/4557-2023

	««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» Հայաստանի Հանրապետության օրենքում լրացումներ կատարելու մասին» օրենքի նախագծով նախատեսվում է փրկարարական ծառայողներին ատեստավորման արդյունքներով որակավորման համար տրամադրել հավելավճար, որը հաշվարկվում է պաշտոնային դրույքաչափին դրամական բացարձակ մեծությամբ սահմանվող ավելացման միջոցով: 
Ատեստավորման արդյունքներով հավելավճարների սահմանումը կառաջացնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն, մինչդեռ բացակայում է հաշվարկներով հիմնավորված ֆինանսական գնահատականը։ Հարկ է նաև նշել, որ «Հայաստանի Հանրապետության 2023 թվականի պետական բյուջեի մասին» ՀՀ օրենքով վերը նշված նպատակով ֆինանսական միջոցներ նախատեսված չեն: Բացի այդ փրկարար ծառայողներին հավելավճար տրամադրելու վերաբերյալ կարգավորումն անհրաժեշտ է նախատեսել առանձին կետով, այլապես առաջարկվող լրացմամբ ստացվում է, որ փրկարար ծառայողները հանդիսանում են մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող:
	Մասամբ ընդունվել
Նածագծի հիմնավորման մեջ կատարվել է համապատասխան լրացում, համաձայն որի՝ նախագծերի ընդունումից հետո առաջացող ծախսերը ֆինանսավորվելու են ՀՀ պետական բյուջեի միջոցներով: Միաժամանակ, հաշվի առնելով, որ ատեստավորման արդյունքներով հաշվարկվող հավելավճարի չափը սահմանվելու է Կառավարության որոշմամբ, կանխատեսվող բյուջետային ծախսերին հնարավոր է անդրադառնալ նշված որոշման նախագծի շրջանակներում:
Միաժամանակ, ոլորտում որդեգրված պետական քաղաքականությունը միտված է Փրկարար ծառայության բոլոր ծառայողների ատեստավորմանը, որի արդյունքում կունենանք ավելի որակյալ, բանիմաց և բարեվարք ծառայողներ:

	6. ՀՀ արդարադատության նախարարություն
	16.03.2023թ.

	· 
	//13132-2023

	Մարդու իրավունքների եվրոպական դատարանի (այսուհետ՝ Եվրոպական դատարան) կողմից ձևավորված նախադեպային իրավունքի համաձայն՝ օրենքը պետք է ձևակերպված լինի բավարար հստակությամբ, ինչը հնարավորություն կտա ֆիզիկական և իրավաբանական անձանց ողջամտորեն կանխատեսել իր վարքագծի իրավական հետևանքները: Օրենքը պետք է օժտված լինի իրավունքի գերակայությունից բխող այնպիսի որակական հատկանիշներով, ինչպիսիք են հասանելիությունը և կանխատեսելիությունը: Բացի այդ, օրենքը պետք է ձևակերպվի այնպես, որ մասնավոր անձինք օժտված լինեն հանրային իշխանության կամայական միջամտությունների դեմ արդյունավետ պաշտպանության հնարավորությամբ (տե՛ս, Olsson v. Sweden (No. 1), (10465/83) գործով Եվրոպական դատարանի 24.03.1988 թվականի վճիռը, կետ 61):
ՀՀ սահմանադրական դատարանն արտահայտել է այն իրավական դիրքորոշումը, որ իրավական որոշակիության, իրավական անվտանգության և օրինական ակնկալիքների իրավունքի պաշտպանության սկզբունքները հանդիսանում են իրավական պետության ու իրավունքի գերակայության երաշխավորման անբաժանելի տարրերը։ Առավել ևս իրավունքի գերակայության սկզբունքի որդեգրման շրջանակներում օրենքում ամրագրված իրավակարգավորումները պետք է անձի համար կանխատեսելի դարձնեն իր իրավաչափ ակնկալիքները։ Բացի դրանից, իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ (տե՛ս, ՀՀ սահմանադրական դատարանի 09.06.2015 թվականի թիվ ՍԴՈ-1213 որոշումը): 
Ըստ ՀՀ սահմանադրական դատարանի՝ իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության (տե՛ս, ՀՀ սահմանադրական դատարանի 02.12.2014 թվականի թիվ ՍԴՈ-1176 որոշումը):
Մեկ այլ որոշմամբ ՀՀ սահմանադրական դատարանն արձանագրել է, որ ՀՀ Սահմանադրության 1-ին հոդվածով ամրագրված իրավական պետության կարևորագույն հատկանիշներից է իրավունքի գերակայությունը, որի ապահովման գլխավոր պահանջներից են իրավական որոշակիության սկզբունքը, իրավահարաբերությունների կարգավորումը բացառապես այնպիսի օրենքներով, որոնք համապատասխանում են որակական որոշակի հատկանիշների` հստակ են, կանխատեսելի, մատչելի: (տե՛ս, ՀՀ սահմանադրական դատարանի 03.05.2016 թվականի թիվ ՍԴՈ-1270 որոշումը):
Վերոգրյալ իրավական դիրքորոշումների լույսի ներքո անդրադառնալով Նախագծի կարգավորումներին, ցանկանում ենք նշել, որ դրանք ձևակերպած չեն բավարար հստակությամբ և ունեն լրացուցիչ վերանայման և հստակեցման կարիք, մասնավորապես՝
1. Նախագծի 3-րդ հոդվածով «Փրկարար ծառայության մասին օրենքում (այսուհետ՝ Օրենք) լրացվող նոր 34.1 հոդվածի 1-ին մասի համաձայն՝ ատեստավորումը իրականացվում է հավելավճար հաշվարկելու նպատակով, ոստի ենթադրվում է կամավորության սկզբունքով, իսկ Նախագծի մի շարք իրավակարգավորումների, մասնավորապես Նախագծի 5-րդ հոդվածի 1-ին մասի 3-րդ և 4-րդ կետերի համաձայն՝ ատեստավորումը կրելու է իմպերատիվ բնույթ:
	Ընդունվել է


	2. Նախագծի 3-րդ հոդվածով Օրենքում լրացվող նոր 34.1 հոդվածի 2-րդ մասի և Նախագծի 8-րդ հոդվածի 2-րդ մասում նախատեսվող կարգավորումները ունեն լրացուցիչ հիմնավորման և հստակեցման կարիք, քանի որ այդ կարգավորումներից պարզ չի դառնում, թե ինչպե՞ս պետք է ծառայողը նախատեսված ատեստավորումը անցնի վերապատրաստման արդյունքներով, և ինչպե՞ս են այդ երկու կառուցակարգերը փոխկապակցված միմյանց հետ, կամ արդյո՞ք որևէ կերպով փոխկապակցված են, թե՝ ոչ:
	Ընդունվել է

	3. Անհրաժեշտ է խմբագրել և հստակեցնել նաև Նախագծի 3-րդ հոդվածով Օրենքում լրացվող նոր 34.1 հոդվածի 8-րդ մասի կարգավորումները, քանի որ այդ մասում առկա են տրամաբանական անհամապատասխանություններ, մասնավորապես՝ մի դեպքում նշված է, որ համապատասխան պաշտոնում ատեստավորված և տվյալ պաշտոնի խմբի համար սահմանված չափով հավելավճար ստացող ծառայողներն ենթակա են ատեստավորման յուրաքանչյուր հինգ տարի վեց ամիսը մեկ անգամ՝ հավելավճարի հաշվարկումը շարունակելու համար, իսկ մյուս դեպքում նշված է, որ հավելավճարի հաշվարկումը շարունակելու նպատակով ատեստավորման համար դիմելու իրավունքը ծառայողի մոտ ծագում է նախորդ ատեստավորման արդյունքներով հավելավճար հաշվարկելու իրավունքը ձեռք բերելու օրվանից չորս տարի հետո:
	Մասամբ է ընդունվել
Հավելավճարի հաշվարկումը շարունակելու համար յուրաքանչյուր ատեստավորման համար ժամկետը համապատասխանեցվել է մյուս պետական մարմիններում ներդրված ատեստավորման համար սահմանված ժամկետներին:
Ինչ վերաբերում է հավելավճարը շարունակելու հաշվարկման համար կրկին ատեստավորվելու համար դիմելու ժամկետը 2 տարի նախորդ խմբագրությամբ՝ 4 տարի սահմանելուն, ապա դա ծառայողների համար րացուցիչ իրավունք է, ոչ թե պարտականություն: Հարկ է նշել, որ ինչպես ոստիկանության ծառայողների ատեստավորումն ու վերապատրաստումը, այնպես էլ փրկարարական ծառայողների ատեստավորումն ու վերապատրաստումն իրականացվելու են Ներքին գործերի նախարարության ուսումնական հաստատությունում: Հաշվի առնելով փրկարարական և ոստիկանության ծառայողների թվաքանակը միայն ոստիկանության ծառայողների թվաքանակն անցնում է 10000-ը հավելավճարը շարունակելու հաշվարկման համար կրկին ատեստավորման համար դիմելու ժամկետը սահմանվել է 2 տարի:

	4. Անհրաժեշտ է բացահայտել Նախագծի 4-րդ հոդվածի 1-ին մասի 2-րդ կետով նախատեսվող կարգավորման նպատակը և գործնական անհրաժեշտությունը:
	Չի ընդունվել
Հաշվի առնելով այն հանգամանքը, որ ատեստավորում չանցնելը հիմք է հանդիսանալու փրկարար ծառայությունից ազատման համար, ուստի ատեստավորման բացասական արդյունքում զբաղեցրած պաշտոնից ավելի ցածր պաշտոնի նշանակելը դուրս է նախագծի նպատակից:

	5. Ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ «Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները», անհրաժեշտ է վերանայել Նախագծի 5-րդ հոդվածի 1-ին մասի 3-րդ և 4-րդ կետերում նշված կարգավորումները, քանի որ այդ կետերում նշված դրույթները ըստ էության կրկնում են նույն կարգավորումները:
	Չի ընդունվել
Նշված ենթակետերում շարադրվող դրույթները վերաբերում են տարբեր իրավակարգավորումներին:

	6. Խմբագրման և հստակեցման կարիք ունի նաև Նախագծի 8-րդ հոդվածի 3-րդ մասում առկա կարգավորումը, որի համաձայն՝ «Փրկարար ծառայության գործող կառուցվածքում ներառված, սակայն Ներքին գործերի նախարարության ձևավորումից հետո գործունեությունը դադարեցվող հիմնական և աջակցող ստորաբաժանումների ծառայողների ցանկը, ովքեր ենթակա չեն ատեստավորման, սահմանվում է Լիազոր մարմնի ղեկավարի հրամանով», քանի որ այդ կարգավորումից պարզ չի դառնում, թե գործունեությունը դադարեցվող հիմնական և աջակցող ստորաբաժանումների ծառայողները ինչու՞ պետք է անցնեն համապատասխան վերապատրաստում, եթե իրենց ստորաբաժանումների գործունեությունը դադարեցվում է:
	Մասամբ է ընդունվել
Նախագծի 8-րդ հոդվածի 3-րդ մասով սահմանվող ցանկի անհրաժեշտությունը պայմանավորված է Ներքին գործերի նախարարության ձևավորման անցումային փուլի առանձնահատկություններով, քանի որ Փրկարար ծառայության կառուցվածքում գործող որոշ հիմնական ստորաբաժանումներ դադարեցնելու են իրենց գործունեությունը Փրկարար ծառայության կազմում և շարունակելու են գործել Ներքին գործերի նախարարության կազմում: Միաժամանակ, դրույթը խմբագրվել է:


	Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքում լրացումներ կատարելու մասին օրենքի նախագծի 2-րդ և 3-րդ հոդվածներում առաջարկում ենք «, փրկարարական ծառայողներին» բառերը փոխարինել «, ինչպես նաև փրկարարական ծառայողներին» բառերով՝ քանի որ Նախագծով առաջարկվող տարբերակի ընդունման պարագայում կստացվի, որ «մարտական խնդիրների իրականացման, պլանավորման կամ վերահսկման գործառույթներ ունեցող» ձևակերպումը կվերաբերի նաև փրկարարական ծառայողներին:
	Ընդունվել է

	7. ՀՀ վարչապետի աշխատակազմի սոցիալական վարչություն
	Քննարկվել է աշխատանքային կարգով

	
	

	Նախագծի 5-րդ հոդվածի 4-րդ կետում պարզ չէ, թե ինչ է լինելու այն ծառայողների հետ, ովքեր կանցնեն ատեստավորումը, սակայն որոշ ժամանակ անց մրցույթով կնշանակվեն այլ ոչ հավասարազոր պաշտոնի և չեն դիմի ատեստավորման համար:
	Ընդունվել է

	Նախագծի 8-րդ հոդվածի 1-ին մասում հղում է արված օրենքի 34.1-ին հոդվածի 1-ին մասի 1-ին կետին, սակայն 34.1-ին հոդվածի 1-ին մասը կետեր չունի:
	Ընդունվել է

	Նախագծի 8-րդ հոդվածի 3-րդ մասի խմբագրությունը տարբերվում է Ոստիկանության տարբերակից, որը խմբագրվել էր Վարչապետի աշխատակազմի քաղաքացիական ծառայության գրասենյակի դիտարկումներին համապատասխան:
	Մասամբ է նդունվել
Խմբագրությունը համապատասխանեցվել է Ոստիկանության համար խմբագրված տարբերակի: Միաժամանակ՝ խմբագրությունը ամբողջությամբ չէր կարող համապատասխանեցվել Ոստիկանության տարբերակին, քանի որ Փրկարար ծառայությունում չկան աջակցող մասնագիտական կառուվածքային ստորաբաժանումներ:

	8. ՀՀ վարչապետի աշխատակազմի քաղաքացիական ծառայության գրասենյակ
	Քննարկվել է աշխատանքային կարգով

	· 
	

	1․ Նախագծի 3-րդ հոդվածով «Փրկարար ծառայության մասին» օրենքի նոր խմբագրությամբ շարադրվող 34․1-ին հոդվածի 8-րդ մասում սահմանվում է, որ հավելավճարի հաշվարկումը շարունակելու նպատակով ատեստավորման համար դիմելու իրավունքը ծագում է նախորդ ատեստավորման արդյունքներով հավելավճար հաշվարկելու իրավունքը ձեռք բերելու օրվանից երկու տարի հետո, մինչդեռ  հղիության և ծննդաբերության, ինչպես նաև մինչև երեք տարեկան երեխայի խնամքի համար տրամադրվող արձակուրդից վերադարձող ծառայողների համար հաջորդ ատեստավորումը նախատեսվում է 3 տարի հետո։
	Չի ընդունվել
Ինչպես ոստիկանության ծառայողների ատեստավորումն ու վերապատրաստումը, այնպես էլ փրկարարական ծառայողների ատեստավորումն ու վերապատրաստումն իրականացվելու են Ներքին գործերի նախարարության ուսումնական հաստատությունում: Հաշվի առնելով փրկարարական և ոստիկանության ծառայողների թվաքանակը միայն ոստիկանության ծառայողների թվաքանակն անցնում է 10000-ը փրկարարական ծառայողների հավելավճարը շարունակելու հաշվարկման համար կրկին ատեստավորվելու համար այդ իրավունքը ծագում է ատեստավորման արդյունքներով հավելավճար հաշվարկելու իրավունքը ձեռք բերելու օրվանից երկու տարի հետո: Նման կարգավորման նպատակը Ներքին գործերի նախարարության ուսումանական հաստատության ծանրաբեռնվածությունը վերահսկելի դարձնելն ու ատեստտավորման գործընթացը սահուն կազմակերպելն է:
Ինչ վերաբերում է հղիության և ծննդաբերության, ինչպես նաև մինչև երեք տարեկան երեխայի խնամքի համար տրամադրվող արձակուրդից վերադարձող ծառայողների համար հաջորդ ատեստավորումը 3 տարի հետո նախատեսելուն, ապա հարկ է նշել, որ երեք տարվա ընթացքում ատեստավորման պահանջ նախատեսված է նաև առաջին անգամ ատեստավորվող փրկարարական ծառայողների համար: Ուստի, ատեստավորման ժամկետներում հավասար մոտեցում ցուցաբերելու նպատակով, հղիության և ծննդաբերության, ինչպես նաև մինչև երեք տարեկան երեխայի խնամքի համար տրամադրվող արձակուրդից վերադարձող ծառայողների համար սահմանվել է նույն ժամկետը:

	2․ Հաշվի առնելով իրավական որոշակիության սահմանադրական սկզբունքի բովանդակությունը՝ անհրաժեշտ է Նախագծի 3-րդ հոդվածի 12-րդ մասում սահմանել նաև ատեստավորման արդյունքներով եզրակացությունը կայացնող իրավասու սուբյեկտին կամ պաշտոնատար անձին՝ հաշվի առնելով նաև նույն հոդվածի 14-րդ մասով նախատեսված կարգավորումը: Այս դեպքում անհրաժեշտ է հստակեցնել նաև հիշյալ 14-րդ մասով առաջարկվող կարգավորումը, քանի որ եթե ատեստավորման արդյունքներով եզրակացությունը կայացնում է ատեստավորման հանձնաժողովը, ապա պարզ չէ այդ նույն եզրակացությունը տվյալ փրկարարական ծառայողին պաշտոնի նշանակելու իրավասություն ունեցող պաշտոնատար անձի հրամանով հաստատելու նորմի նպատակն ու իրավական կշիռը: Առաջարկում ենք նաև Նախագծից հանել 12-րդ մասի 4-րդ կետը, քանի որ նույն մասի 1-3-րդ կետերով արդեն իսկ սպառիչ թվարկված են եզրակացությունների արդյունքներով պայմանավորված հետևանքները։
	Չի ընդունվել
Հաշվի առնելով, այն հանգամանքը, որ ատեստավորման արդյունքներով կայացված եզրակացություններից ցանկացածի դեպքում անհրաժեշտ է նաև տվյալ ծառայողին պաշտոնի նշանակելու իրավասություն ունեցող պաշտոնատար անձի կողմից այդ փաստի հրամանով հաստատումը, որը միաժամանակ, լրացուցիչ երաշխիքներ կստեղծի ատեստավորման արդյունքները ծառայողների կողմից դատական կարգով բողոքարկելու համար:
Ինչ վերաբերում է նապագծի 3-րդ հոդվածի 12-րդ մասի 4-րդ կետին, ապա նշված կետը, որպես ծառայությունից ազատման առանձին հիմք, նախատեսվել է նախագծի 5-րդ հոդվածի 3-րդ կետով լրացվող իրավակարգավորումներում:

	Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքում լրացումներ կատարելու մասին օրենքի նախագծի վերաբերյալ դիտողություններ և առաջարկություններ չունենք։

